
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
কিংবদন্তির ভোর



১

এসো, কিংবদন্তির ভোর, আহিরভৈরবী নিয়ে

ব্রাত্য জীবনের কথকতা ঢেকে দাও

আলোর সংকেতে

আজ ভুলে যাই স্রোতের ব্যর্থতা

দেখি, নতুন আদল ফিরে-ফিরে আসে

জলের প্রবাদে...

২

নোনামাটি থেকে অঙ্কুরের পাঠ নিই

আর, উপকূল থেকে

শিখে নিই বয়নের টানা ও পোড়েন

এই, এই তো পিপাসা

সব পরিভাষা ভেঙে দেয় রোজ

শুধু অন্নজল আর চলার রূপক থেকে

জেগে ওঠো শাকস্তুরী দিন...

৩

জল গোপন বার্তার মতো বয়ে যাচ্ছে।

ঢেউয়ে-ঢেউয়ে সন্ধাভাষা

আর শ্যাওলা-পাথরের গায়ে পুঞ্জ পুঞ্জ

স্মৃতির জাঙাল

তবুও সমস্ত ক্লান্ত প্রতিবেদনের ভাষা

মুছে দেয় জল

প্রতীকের কৃতি ও গ্রন্থনা নিঃশব্দে ফুরোয়

বয়ে যায় জল, জলের স্বভাবে....

8

হে আলো, প্রণাম

অন্ধকার, তোমাকেও সেলাম সেলাম



বিন্দু বিন্দু মৃত্যু, প্রতিরাত

প্রতিদিন প্রতিশব্দহীন ক্ষয়



ওষধি খুঁজেছি, নেই কোনো

বিশল্যকরণী

		 এই পাতা শেষ সম্পাদিত হয়েছে ১৬:৫৪টার সময়, ১৫ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

